
SİYASƏT

XX əsr dünya tarixi həm də onunla əlamətdar oldu ki, görkəmli siyasi 
və dövlət xadimləri bəşər tarixini yaradıb, xalqlarının rifahına xidmət et-
dilər. ABŞ-də &on Kennedi və Ronald Reyqan, İngiltərədə Uinston Çörçill 
və Marqaret Tetçer, Almaniyada Konrad Adenauer, Pakistanda Əli &inna, 
Hindistanda Mahatma Gandi və digər liderlərin rolunu xüsusi qeyd etmək 
lazımdır. Bu görkəmli siyasi xadimlər nə ilə yadda qaldılar?

ABŞ-nin 35-ci prezidenti Con Kennedi 
siyasətə səmimiyyət gətirdi. Onun səmimi 
və məşhur sözləri: “Soruşma Amerikadan 
o sənin üçün nə edib, özündən soruş ki, 
sən Amerika üçün nə etmisən?” siyasətə 
səmimiyyət gətirməsi kimi qiymətləndirilə 
bilər. O günə qədər bəlkə də siyasətdə sə-
mimiyyət birmənalı qarşılanmırdı, amma 
bu sözlər, hətta siyasətdə belə səmimiy-
yətin nə qədər önəmli olduğuna işarə idi. 
ABŞ-nin digər prezidenti Ronald Reyqan 
öz praqmatizmi ilə dünya tarixində qal-
dı. Onun hakimiyyəti dövründə ABŞ gö-
rünməmiş iqtisadi uğur qazandı. Ronald 
Reyqanın prezident seçilməsi ilk illərdə 
dünya liderləri tərəfindən soyuq qarşılan-
mışdı. Lakin apardığı islahatlar və praq-
matizmi nəticəsində bir neçə ildən sonra 
dünya liderləri onu alqışlarla qarşıladılar. 
Onun iqtisadi islahatları dərin praqmatik 
mülahizələrə əsaslanırdı və ABŞ-də gəlir-
lər xərcləri ciddi şəkildə üstələdi.

Konrad Adenauer ,, Dünya müharibə-
sindən sonra Qərbi Almaniyanı xarabalıq-
dan qaldıraraq onu Avropanın aparıcı döv-
lətinə çevirdi. Onun adı tarixə qurucu lider 
kimi düşdü. 

Pakistanın qurucusu Əli Cinna Pakis-
tan dövlətinin yaradıcısı kimi qəbul olunur. 
Hindistanda ona bu ölkənin baş naziri və-
zifəsi təklif edilsə də, o, müstəqil Pakistan 
dövlətinin yaradılmasında israrlı idi və 
onun qurucusu oldu. Əli Cinna öz xalqının 
mənəvi və mədəni dəyərlərinə bağlı şəx-
siyyət idi və həmvətənlərinin öz mənəvi və 
mədəni dəyərlərində yaşayıb işləmələrini 
istəyirdi. Bu gün Pakistan hərbi baxımdan 
güclü dövlətdir və nüvə silahına malik olan 
yeganə müsəlman ölkəsidir. 

Bütün deyilənlər bir daha dövlət xa-
dimlərinə malik olmalı zəruri keyfiyyətləri 
təsdiqləyir. Bu, səmimiyyət, öz xalqının 
mənəvi dəyərlərinə bağlılıq, praqmatizm, 

müasir düşüncə və əlbəttə ki, dövlət quru-
culuğudur.

Türkiyə Cümhuriyyətinin qurucusu 
Mustafa Kamal Atatürk deyirdi ki, tam 
müstəqillik ancaq iqtisadi müstəqilliklə 
mümkündür. İqtisadi islahatlar sayəsində, 
Osmanlı İmperiyasının xarabalıqlarından 
yaranan müasir Türkiyə dövləti bu gün 
güclü hərbi gücü olan, regionun lider ölkə-
sidir.

2003-cü ildə cənab İlham Əliyev 
müstəqil Azərbaycanın Prezidenti seçildi 
və xalqa müraciətində “Mən hər bir azər-
baycanlının prezidenti olacağam” kimi 
səmimi sözləri səsləndirdi. Cənab İlham 
Əliyevin həyata keçirdiyi siyasətin tərkib 
hissəsi məhz ölkədə sosial sahədə aparılan 
islahatlar, Qarabağda qəhrəmancasına dö-

yüşmüş oğullarımıza göstərilən diqqət və 
səmimiyyətdir. Cənab Prezident Azərbay-
canın Birinci vitse-prezidenti Mehriban 
xanım Əliyeva ilə birlikdə döyüşçüləri-
mizə dəfələrlə baş çəkərək Qarabağa qayı-
dan ailələri ziyarət edərək onlar üçün hər 
cür şəraitin yaradılmasına nail oldu. Bu 

gün erməni işğalçıları tərəfindən dağıdılan 
Qarabağda yollar, ən müasir şəhərlər, qəsə-
bələr, kəndlər salınır, yeni zavodlar, iş yer-
ləri, təhsil ocaqları açılır. Hətta ad gününü 
belə cənab Prezident məcburi köçkünlərlə 
keçirdi. Bu səmimiyyəti ABŞ-nin 35-ci 

prezidenti Con Kennedinin qoyduğu yolun 
davamı kimi də qiymətləndirmək olar.

Prezident İlham Əliyevin rəhbərliyi ilə 
Azərbaycan iqtisadiyyatı gücləndi, ölkə 
Cənubi Qafqazın lider dövlətinə çevrildi. 
Ölkənin böyük bir ərazisi işğal altında olsa 
da, müharibə davam etsə də, quruculuq iş-
ləri bir an belə dayanmadı, ölkə iqtisadiy-
yatı praqmatik əsaslarla inkişaf etdi. Yeni 
müəssisələr, iş yerləri açıldı. Cənab İlham 
Əliyevin təşəbbüsü ilə Cənub Qaz Dəhli-
zi layihəsi həyata keçirildi. TANAP qaz 
kəməri və onun davamı TAP, Azərbaycanı 
Avropanın qaz təhlükəsizliyinin qarantına 
çevirdi və iqtisadiyyatımız sürətlə inkişaf 
etdi. Onların əsasında həm praqmatizm, 
həm də müasir düşüncə, yüksək təhsil və 
dərin intellekt dayanırdı. 

Cənab İlham Əliyev Heydər Əliyev 
məktəbinin yetirməsidir və özünü Ulu ön-
dərin qoyduğu dəyərlər üzərində formalaş-
mış böyük siyasətçi kimi sübut etmişdir. 
Bu, Azərbaycan xalqının mənəvi-mədəni 
dəyərlərinə sədaqət, öz ölkəsinə sonsuz 
məhəbbətdir. Onun bir qarış Azərbaycan 
torpağının müzakirə mövzusu ola bilməyə-
cəyi barədə sözləri hamımızın yadındadır 
ki, bu da onun dəyərlərimizə sadiqliyini 
təsdiqləyir.

Cənab İlham Əliyev hakimiyyətə 
gələndə Azərbaycan ərazisinin 20 faizi 
işğal altında idi. Onun rəhbərliyi ilə Azər-
baycanda iqtisadiyyat inkişaf etdi, müasir 
standartlara uyğun qüdrətli ordu yaradıl-
dı. Deyilənlər, cənab Prezidentin hərbi və 
dövlət quruculuğu keyfiyyətlərini nümayiş 
edirdi. Azərbaycan tarixinə qızıl hərflər-
lə yazılmış 44 günlük müharibədə qalib 
gəldi və antiterror əməliyyatı nəticəsində 
ərazi bütövlüyümüz tamamilə bərpa olun-
du. Bu, Ali Baş Komandan  İlham Əliyevin 
əzmkarlığı, uzaqgörənliyi və diplomatiyası 
sayəsində mümkün oldu. Onu da qeyd edək 
ki, Ali Baş Komandanın cəsarəti, müzə൵ər 
ordumuzu ruhlandırdı. Ordumuz qətiyyətli 
və cəsur Ali Baş Komandanın rəhbərliyi 
altında əmrləri yerinə yetirərək torpaqla-

rımızı qəhrəmancasına azad etdi. Şuşanın 
azad edilməsi xüsusi bir qəhrəmanlıq nü-
munəsi idi. Hərbi ekspertlər Şuşa qalasının 
alınmasını uzun müddət araşdıracaq, lazı-
mi nəticələr çıxaracaq və hətta hərbi dərs-
liklərə daxil edəcəklər.

Fransanın hər bir vətəndaşı öz əfsanəvi 
lideri general de Qolu xatırlayaraq deyir ki, 
de Qoll fransız xalqının tapdalanmış quru-
runu qaytardı və fransızlar da özünə inam 
yaratdı.

Şuşanın azad edilməsi sadəcə bir ra-
yonun Azərbaycana qaytarılması deyil, 
həm də xalqının itirilmiş qürurunun özünə 
qaytarılmasıdır. Cənab Prezidentin dediyi 
kimi: “Şuşa, sən azadsan və bizimləsən. 
Biz səninn itirilmiş qürurunu bərpa edə-
cəyik!” Bu sevinc anlarını Azərbaycan 
xalqına Ali Baş Komandan İlham Əliyevin 
rəhbərlik altında müzə൵ər ordumuz bəxş 
etdi. Azərbaycanın bugünkü inkişafının 
kökündə cənab İlham Əliyevin özünəməx-
sus olan dəstxətti, üslubu hər yerdə görü-
nür. Bu, Prezident Heydər Əliyevin qoydu-
ğu üslubdur və Azərbaycanı sabaha aparan 
yoldur.

,, Qarabağ müharibəsi Azərbaycan 
xalqını birləşdirdi, onu bölünməz bir vahi-
də çevirdi. Ulu Atatürk demişdir: “Bir mil-
lət daxildən möhkəm bağlandıqca, birləş-
dikcə, dünyada onu məhv edə biləcək heç 
bir qüvvə yoxdur”.

Son günlər müxtəlif beynəlxalq təş-
kilatlarda Azərbaycanın əleyhinə heç bir 
əsası olmayan qərarlar və qətnamələr qə-
bul olunur. Bu, Azərbaycanı işıqlı gələcəyə 
aparan yolundan dönməyən Azərbaycan li-
derini sındırmayacaq, çünki onun arxasın-
da öz liderinə inanan və onu sevən Azər-
baycan xalqı dayanır.

Doğum gününüz mübarək, cənab Pre-
zident, Sizə möhkəm cansağlığı və Azər-
baycan xalqının rifahı naminə yüksək zir-
vələrə çatmaqda böyük uğurlar arzulayırıq.

Heydər Əliyev məktəbinin ən istedadlı yetirməsi olan İlham Əliyev   
2003-cü ildə Azərbaycan Prezidenti seçilərkən 42 yaşı vardı və o, dünyanın 
ən gənc dövlət başçılarından biri idi. Həmin vaxtdan 21 il keçir. gtən hər il 
xalqın öz seçimində yanılmadığını təsdiqləməkdədir. 

Prezident İlham Əliyev 2003-cü ildə 
hakimiyyətə gələndə ona qalan miras bir 
tərəfdən ictimai-siyasi sabitliyi təmin, döv-
lət strukturları bərpa edilmiş Azərbaycan 
idisə, digər tərəfdən həm də məğlubiyyətə 
uğramış və torpaqlarının 20 faizi ermə-
ni işğalı altında qalan, iqtisadiyyatının və 
ordu quruculuğunun həyata keçirilməsi, 
bir milyondan çox qaçqın və məcburi köç-
künün problemlərinin həll edilməsi zəruri 
olan gənc respublika idi.

Bütün bu və digər çoxsaylı məsələlər-
lə bərabər həm də sürətlə dəyişən və daim 
rəqabət halında olan dünya nizamında 
Azərbaycanın yerinin və rolunun, nüfuzu-
nun artırılması zərurəti var idi. Yəni istər 
daxili siyasətdə, istərsə də xarici siyasətdə 
elə strateji həmlələr etmək lazım idi ki, 
onlar nəticə etibarilə, milli inkişafımıza və 
ərazi bütövlüyümüzün bərpa olunmasına 
gətirib çıxarsın. Bütün bunların hamısı-
nı edə bilmək isə mövcud qlobal və milli 
çağırışlar kontekstində, ikili standartların 
mövcud olduğu dünya nizamı, rəngli inqi-
lablar erasında, əslində, bir möcüzə idi. 

İlham Əliyev bu möcüzəni yarada bil-
di.Yeni əsrin yeni lideri İlham Əliyev ötən 
21 ildə Azərbaycanı həm siyasi-iqtisadi, 
həm də hərbi cəhətdən qüdrətli, dünyada 
sözü keçən dövlətə çevirdi. Bu güc sayə-
sində Qarabağın 30 il davam edən işğalı-
na 44 gündə son qoymaq mümkün oldu. 
Biz həqiqətən tarixi günlər yaşadıq və 
yaşayırıq. Çoxəsrlik Azərbaycan tarixin-
də buna bənzər şərəfli və qürurlu günlər 
olmayıb. Xalqımıza Qarabağ Zəfərini 
bəxş edən, bizi qalib xalqa çevirən müzəf-
fər Ali Baş Komandan, Prezident İlham 
Əliyevin “güclü dövlət” konsepsiyasının 
əsasını təşkil edən üç mühüm güc – iqti-
sadi, siyasi, hərbi güc və onların vəhdəti 
Azərbaycanın Vətən müharibəsinin başlı-
ca hərəkətverici qüvvəsi oldu. Ötən illər 
həm də onu göstərdi ki, Prezident İlham 
Əliyev qurucu, birləşdirici, Azərbaycan 
xalqının bütün istək və arzularını həya-
ta keçirən, öz siyasətində Azərbaycan 
dövlətinin və xalqının maraqlarını ən ali 
məqsəd kimi görən və bütün qüvvəsini bu 
istiqamətdə səfərbər edən, xalqın birmə-
nalı şəkildə dəstəklədiyi, etimad göstərdi-
yi və etibar etdiyi liderdir.

Prezidentliyi dönəmində bütün is-
tiqamətlər üzrə xalqımıza böyük uğurlar 
qazandıran, ölkəmizi hərtərəfli surətdə 
inkişaf etdirən Prezident İlham Əliyev 
ərazi bütövlüyü və suverenliyi tam təsdiq 
olunmuş müstəqil Azərbaycanın qüdrətli 
lideridir. Bundan sonrakı dövrdə Azərbay-
can Respublikasının çoxcəhətli inkişafının 
təminatı, ölkəmizin ərazi bütövlüyünün 
etibarlı şəkildə qorunması və dövlət suve-
renliyimizin daha da möhkəmləndirilməsi, 
beynəlxalq aləmdə meydana çıxacaq prob-
lemlərin milli mənafeyimizə uyğun surətdə 
həll edilməsi üçün əsl dövlət başçısından 
tələb olunan bütün keyfiyyətlər və xüsu-
siyyətlərin hamısı ən yüksək səviyyədə 

İlham Əliyevin simasında cəmlənmişdir. 
Bu gün dünya miqyasında da İlham Əli-
yev kimi hərtərəfli yüksək siyasi-mənəvi 
keyfiyyətlərə, geniş intellektual imkanlara, 
böyük nüfuza malik olan və xalqının sar-
sılmaz etimadını qazanmış liderlər göstər-
mək çətindir. 

Güclü siyasi liderin fəaliyyətinin tə-
sir dairəsi bir ölkə ilə məhdudlaşmır, bü-
tövlükdə regional, hətta qlobal əhəmiyyət 
daşıya bilir. Bu baxımdan, bu gün Prezi-
dent İlham Əliyevin həyata keçirdiyi xa-
rici siyasət regionda gedən siyasi, iqtisadi 
proseslərin axarına həlledici təsir göstərir. 
Məhz dövlət başçısının liderlik keyfiy-
yətləri əsasında bu gün Azərbaycan bey-
nəlxalq aləmdə böyük nüfuz qazanıb, fəal 
aktorlardan birinə çevrilib. Azərbaycan 
Avropa ilə Asiya qitələrini siyasi, iqtisa-
di, mədəni nöqteyi-nəzərdən birləşdirən 
regional güc mərkəzidir. Prezident İlham 
Əliyev ölkəsini lider dövlətlər sırasına 
yüksəldib. Bununla da Ulu öndərin sovet 
dövründə Azərbaycanı respublika kimi, 
XX əsrin 90-cı illərində isə müstəqil dövlət 
kimi xilas etməsi prosesi Prezident İlham 
Əliyev tərəfindən yaradıcılıqla və qətiy-
yətlə həyata keçirilmişdir.

İlham Əliyev işğalçı Ermənistan üzə-
rində savaşı qazanaraq sübut etdi ki, Azər-
baycan nəinki müstəqil dövlət kimi inkişaf 
etməyə qadirdir, o, həm də regionun apa-
rıcı dövləti və lideri olmaq qüdrətindədir.

Bu gün Prezident İlham Əliyevin 
sayəsində Azərbaycan Respublikası regi-
onun lideri kimi dünya səviyyəsində aktiv 
fəaliyyət göstərmək imkanına sahib olan 
qalib dövlətdir. Bu çoxcəhətli fəaliyyət 
böyük iqtisadi inkişafı, milli mədəniyyəti, 
multikulturalizmi, enerji layihələrini, si-
vilizasiyalar, mədəniyyətlər və dinlərarası 
münasibətlərin təşkilini, regionda balansı 
saxlaya biləcək hərbi qüdrəti təmin etmək 
məsələlərini əhatə edir. Azərbaycan yeni 
reallıq formalaşdırmaqla özünə mühüm 
strateji perspektiv təmin edib. Hazırda 
Azərbaycan regionun lider və qalib ölkəsi 
kimi Prezident, müzə൵ər Ali Baş Koman-
dan və qətiyyətli Lider cənab İlham Əliye-
vin rəhbərliyi ilə öz yeni gələcəyini qurur.

Nəticə etibarilə, yuxarıda sadalanan 
bütün nailiyyətlərimizin baş tacı Vətən 
müharibəsində əldə etdiyimiz tarixi hər-
bi-siyasi qələbəmizdir. Prezident İlham 
Əliyev hər dəfə tarixi qələbəmizin birin-
ci qəhrəmanı kimi Azərbaycan əsgərini 
göstərsə də, hamımız bilirik ki, milli güc 
yalnız milli lider tərəfindən təşkilatlandırı-
landa və idarə olunanda həqiqi milli gücə 
çevrilir. Ona görə də Prezident İlham Əli-
yev, sözün əsl mənasında, xalqımızın Milli 
Qəhrəmanı, böyük tarixi şəxsiyyət və bö-
yük dövlət xadimidir. Azərbaycan naminə 
gördüyünüz işlərdə Sizə uğurlar arzulayı-
rıq! Doğum gününüz mübarək, cənab Pre-
zident!

